
ORATIO

gl HIL oratoris muneri gra-

tius, nihil auditorum ex-

pectationi jucundius, nthil

faluti publicae utilius ex-

cogitart potuit, quam ante-
ceflorum illuftrium, de ge-
nere humano bene meritorum, laudes celebrare,
benefa@a in luce collocare, nomina femper cha-
ra, femper honorata ab interitu vindicare. Dupli-
B ci

ci affictmur voluptate, duplicem percipimus fruc-
tum, dum, uno eodemque opere, et beneficia
accepta grato recolimus animo, et paria aut, fi
poffumus, majora dare, qualfi face praelata duci-
mur, Vel potius admota accendimur. Hoc eft
quod {apientia in primis jubet: Zufpicere, tanquam
in [peculum, in vitas omnium ; atque ex aliis ex-
emplum fumere. Immortalis igitur HARVEIUS,
qui mirum in modum fapuit, nulla re magis fapu-
ifle videtur, quam in fefto hoc folenni inftituendo,
memoriae majorum facro, qui rempublicam hane
medicam condiderunt, confervarunt, ornarunt,
auxerunt. Dubitari fane poteft, utrum dulce
an #tile in hoc inftituto magis emmeat: dubitari
vero non poteft, quin omne tulerit punitum qui
utile dulci 1ta mifcuerst. Quam dulce eft, vir-
tutes ex oculis fublatas denuo in confpeétum dari?
Quam utile, illarum confpeétu ad honeftam aemu-

lationem

lationem omnes incendi? Optimo atque admira-
bili hoc confilio praeclare voluit vir eximius, non
fibi, fed gener1 fuo natus, non uni fuo facculo,
fed futuris omnibus profpiciens; ut ars medica,
omnium longe praeftantiffima, quippe omnium
longe utiliflima, fuis ipfius ftudis et laboribus,
{fuis 1pfius fcriptis atque inventis quam illuftris
facta, altiores tamen gradus, cum in medicorum
honorem, tum in hommum falutem, ufque af-
cenderet. Voluit, ut medicina Britannica, quae
hoc ipfo cognomine prae fe fert laudem, felicibus
quibus orta eft aufpicus, gloriofis principis digna
procederet; virefque perpetao acquireret eundo.
Voluit, ut fcientiam nullis circumf{criptam termi-
nis exquireret diligentia nullo fine coercenda : ut
cujus beneficiis nullus ftatueretur limes, ejus
praeconis nullus poneretur modus.  Voluit be-
nefaltores noftros quotannis commemorari, non

B 2 ~ modo

modo quod merendo 1lli eatenus prodicrunt, ve-
rum etiam ut aemulis daretur wltra prodire: non
modo ut aetas praeterita fuas haberet laudes, ve-
rum etiam ut fuccedens ampliores aflequeretur.
Voluit, ut quoties relucefcat hic dies, toties /fu-
um [olem, [fua fidera agnofceret orbis medicus :
toties non modo falutaret gratulabundus, verum

etiam Jumen de [uo lumine accenderet.

QuEM autem prius fufpiciemus, quem prius
admirabimur, quam ipfum reipublicae noftrae
conditorem LINACRUM?  Quem prius celebrare
Jumemus, quam llum, cur #os moftrague debe-
mus? Quem prius fegu: totis enitemur viribus, fi
paffibus aequis non poflumus, quam chariffimum
parentem, optimum patrem? Ab illius laudibus
jure ordiendum eft, a cujus beneficiis originem
duximus. Maxime certatum fuifle videtur inter

artem

artem et naturam, utra LINACRUM magis orna-
ret. Dedit natura ingenii indolem, nihil medio-
criter, omnia infigniter meditantem : dedit ars
dolTrinam, quae vim promoveret infitam, rec-
tofgue cultus, qui peclora roborarent. Cum na-
tura nullum ingenio ftatuerat terminum; noluit
ars ullum poni modum ftudio. Hinc avidiffime
LiNacrus fitiebat literas, avidiflime fitiebat {ci-
entias; fed alis prae omnibus unam illam, quae
alias omnes {ibi comites defiderat, medicinae {ci-
entiam: mnihil prius orandum efle putans, nihil
potius enitendum, quam #z fit fibi, «t fit omni-
bus fana mens in corpore fano. Cum vero fitim
hanc urgeret, potius quam expleret Oxonia {ua;
cum foecundiores, quam ifta academia tunc tem-
poris pracbuit, poftularentur calices qui difertum
facerent 5 ltalos fontes, denuo nuper reclufos,
omnique {cientiae copia {catentes, feftinatione

non

non minore quam cupiditate petut.  Zerras alio
calentes fole fapienter, feliciter mutavit; patriae-
que exful [e quogue fugit. Fugit fe rudem, in-
cultum, illiteratum: redut urbanus, facundus,
eruditus. Oxoniae reverfus iftas fecum advexit
difciplinas, quas antea eo loci fruftra quaefiverat.
Profefforis cathedra rete illi delata eft, qui me-
dicinae titulum huic adjicere unus potuit.  Vidit
folum utriufque academiae infructuofum, non
quod fterile effet, fed quod incultum: ille litera-
rarum {ementem fecit, cul tam opima fuccrevit
mefiis, utexteras noftrae cito docerent, ex quibus
ipfae modo didicerant. Lectiones medicasOxoniae
et Cantabrigiae, optimis ominibus, pofuit: apta
COLLEGII MEDICORUM futuri fundamenta: certa
teftimonia, folam fe velle ad collegium fuum per
iftas academias haber: viam. Quantum in literis

politioribus, quantum in mathefi, quantum in me-
dicina

dicina inclaruit LiNacrus, teftantur fua fcripta,
teftes ift1 integerrimi; teftantur fuae aetatis fcrip-
tores; teftatur wnus inflar omnium Eralmus. Ad
aulam, nominis fui fama, regifque omnium pru-
dentiflimi juflu vocatus, utrafque partes, et re-
giae domus valetudinem tutandi, et principis ani-
mum erudiendi, non magis libenter fufcepit, quam
egregie explevit.  Quin optimae {pei juvenis, ad
laudem atque decus, in maxima imperia natus,
ArTHURUS Walliae princeps, wmala ducens avi
uxorem, Vix e praeceptoris tutela emancipatus, a
medici etiam manu acerba morte abreptus eft: hoc
folum Linacro folatu reli¢to, quod figua dextra
medica vita tamamabilis, tam amata defend poffet,
etiam bac defenfa fuiffet. Sed quid dixi? Walliae
principis defiderium, vel inter folennia haec gau-
dia, iufandum jubet dolorem rerovare! Nos Wal-
liae principem, heu qualem! heu quantum! moe-

rentes

rentes-defideramus! Nos Britonum, meliorifque
aevi {pem tantam, amorem ac delicias humani ge-
neris, praemature ademptum dolemus! Nunquam
non dolebimus, quod hic fubito occiderit, quem,
optimo patre {ero tamen occidente, regem, pa-
trem patriae, magnum Magnae Britanniae, en
quam graviter aegrotantis, medicum, reftitutorem,
{peravimus felici aufpicio oriturum! Nunquam
non dolebimus, quod hic ante diem clauferit fu-
premum, qui fingulum diem perdi putavit, quo
uihil cuiguam praeftitiffet: quiautem ne unum
quidem ita unquam perdidit! Nunquam non do-
lebit ipfa medicina, quod taiz charo capiti impar
eflet fervando: cujus defiderio quis pudor fit aut
modus! HENRICUS 0cTAVUS 1n regna fuccedens,
munificentiflimus 1lle literarum patronus, nil mi-
rum, fi patris ad exemplum, fi filn affeCtu Lina-
cro ufus eft : nil mirum, fi Linacrus, fummus

ille

ille fapientiae magifter, praeclare fr7vit fua vice
regibus wti.  Non ut fib1 fuifque honores ambi-
ret; non ut privatas congereret opes; non ut
confanguineos et neceflarios locupletaret: fed ut
literis atque artibus, non minus utilibus, quam
honeftss, patriam fuam, totumque orbem ditaret.
In votis erat, artem praecipue medicam, omnium
primam pariter ac dificillimam, quam dum tam
longo fluduit contingere curfu, multa tult fecitque,
Sfudavit et alfit, regio demum aufpicio foveri, at-
que aptis laribus donari.  Praeclarum hoc fane
confillum! Annuente libenter rege, fanciente fa-
pienter i"E;natu, en COLLEGIUM REGALE MEDICO-
RUM LONDINENsIUM! En tertiam ACADEMIAM,
uni quidem, fed illi optimae, caeterifque omnibus
amiciflimae, fcientiae facram! Quin LiNacrus
nil actum reputans, figuid agendum fupereffet; {o-
dalitio huic medico aedes etiam fuas commodavit

C vivus,

vivus, teftamento legavit moriturus: vitamque vel
ipfam gravi praefidis muner: obeundo, quod fepties
recufante licet {fenecta fufcepit, communibus re-
bus ad extrema invigilans, totam impendit. Sic
regis faluti fimul ac dignitati optime confuluit;
ut cum vitam ultra protrahere non poflet medi-
cina, aeternam fervaret regale hoc collegium, fuo
nomine, fuis aufpicus fundatum: ut cum fubdi-
tis diutius dominari negaret natura, darent bene-
fatta in illorum memoria perpetuo regnare, at-
que elogiis doftorum et bonorum, quod magis
exoptandum eft, quam f{ceptris, potir. Sic,
uno confilio, et fuo nomini, et regio honori,
et humano genen {imul profpexit. Sic, uno
opere, fibt monumentum aere perennius, princi-
pi glorofiffimum 1mmortalitatis trophaeum, po-

pulo fanctiflimum falutis templum fimul erexit.

PRroximos

Proxivos illi honores occupavit fui amantifli-
mus Carus. Profpere quidem rebus noftris, et
fingulan fortuna eveniffe videtur, ut Linacro
proximus, nec lougo intervallo proximus, {eque-
retur Catus. [flo certe defenfore, " talique au-
xilio tempus egebat. Nili enim ille adfuiffet,
tanguam a machina Deus, tenella haec {ocietas,
in ipfis fere incunabulis, et, quod omnium du-
riffimum eft, ab ifta manu, qua defendi debuit,
opprefla concidiffet.  Aufi funt, qui non didice-
runt, abrotanum aegris dare : aufoque huic, tam
temerario, tam faluti hominum infefto, favere
vifi funt ipfarum legum, quae collegio vitam at-
que {piritum  dederant, quidam magni nominis
interpretesy 1pfi certe elleboro a}ﬂﬁfgﬁe Anticyra
digni.  In arenam vero defcendens Calus, vin-
dex atque propugnator acerrimus, ea facundiae
vi, ea argumenti acie caufam dixit, ut judices

C 2 ipfos

ipfos judicio vicerit, [fuogue fibi gladio jugulaverit.
Confervator idcirco nofter merito habetur Carus:
qui fi laudem iftam non vidiffet a LiNacro oc-
cupatam, certe equidem fuiflet conditor. Cum
autem Londini jam non erat locus, Cantabri-
otae literatorum ftabilivit focietatem, fuo nomine
celeberrimam; quae noftro huic collegio focios
dedit, dabitque in omne aevum, Caio dignos, dig-
nos LINACRO: quae dedit illum unum, quem
utrumque collegram nunquam non jactabit, Har-
vEIUM. Noftrum fuo praefidio fic tutatum, ve-
lut alter parens, auxit ornavitque Carus. Ne-
quid honors deeflet; dignos praefidis officio ritus,
infignia digna comparavit. Ne confiliis defide-
rarentur certi denigue fines; optimas leges, fapi-
entiflima ftatuta excogitavit. Ne majorum vir-
tutes memoria exciderent; ne minoribus monita .
atque exempla deficerent; voluit acta noftra in

tabulas

tabulas referri, annaliumque monumentis infcri-
bi. Hinc iplius operac commentarios debemus,
quatuor fere luftra complectentes, ubi res nof-
trae tam eleganter funt defcriptae, quam praecla-
re fuerant geftac. Dum LiNacruM fuum jac-
tat Oxonia, ut junéta manu, parique paffu, in
literis excolendis procederet, Carum 1lli parem
oftentat Cantabrigia; alma mater a/ia atque ea-
dem, cum fit utralque, gwualem decet effe foro-
rum, facies, 1 nonuna, nectamen diverfa. Cal-
uM fpettatis LINACRO adeo parem ingeni acu-
mine, adeo parem doctrinae copia, adeo parem
vitae integritate, adeo parem animi benevolentia,
et fingulari in fuos affeCtu, adeo demum n om-
nibus fimilem, ut vix fecundum diceretis, Cum
natura videtur convenifle fortuna LiNnacro Cal-
uM adaequare. Quicquid de uno dicitur, -
tato womine de altero warratur. Ambo Italas

adierunt

adierunt academias : ambo reverfi fuas ditarunt:
ambo mathefios, artis vero falfum diffinguere do-
centis, clavis {cientiae naturalis penetralia referan-
tis, menfurae divinae terrafgue, tralifufque maris,
coelumgque profundum dimetientis, continentis, con-
ftituentis, amore capti, dulcedine tracti: ambo
{tudus humanitatis dediti: ambo Romanas Grae-
cafque literas excuflerunt: ambo medicinam ve-
terem non modo, ut medicos oportet, nolliurna
verfarunt manu, verfarunt diurna, {ed ettam La-
tine elegantius loqui fecerunt, quam Graece an-
tea loquebatur: ambo feripta porro {ua in lucem
ediderunt, gwae argutum judicis non formidant
acumen. Uterque medicinae laudibus atque ho-
noribus cumulatiflimus : uterque commiflam {ibr
habuit regiae valetudinis curam; uterque prae-
{idis noftri offictum, an honoris nefcio an curae
plenius, fibi fepties delegatum. Utrumgue {uum

incredibilt

incredibili modo confentir aftrum.  Coelo micant

medico propitii, gemini Jratres, lucida fidera,

FUNDAMENTIs reipublicae noftrae tam felici-
ter pofitis, tam fapienter munitis, nihil ultra de-
(iderabatur, nifi honefto certamine, laudanda
contentione, medicinae ftudia, medicinae bene-
ficta, pomoeria noftra ampliare. Succeffit in hoc
rerum ftatu aufpicatiffime CAaLDwaLLus, opti-
marum optimae reginae EL1ZABETHAE medic:l:;s,
Ille palaeftram ftatim inftituit, ub; generofi pu-
giles vires fuas ita exercerent, ut loureq Apoll;-
nea eflent donandi. Le&iones chirurgicas pru-
dentiflimo hoc confilio fundavit, ftipendio fatis
amplo dotavit. Nec diminutionem vel minimam
fentit hoc beneficium, quin maximam potius cum
honoris tum affe€tus acceflionem, quod amicifii-

mt Baronis LuMLEIl fociam agnofcat manum,

Nec

Nec mirum, fi tam benignus fentiretur CALD-
WALLI radius, cujus ortum tam infolitus, tam
fingularis illuftraverat fplendor.  Egregium enim
hunc virum, non modo omni laude, verum etiam
omni lege majorem, uno eodemque die, et fub
examen vocatum, et in numerum candidatorum
adfcitum, et focietati adfcriptum, et cenforia po-
teftate donatum, atque uno fere eodemque men-
fe, in eleCtorum {}fdinem_cooptatunl, 1d quod fi-
b1 uni contigit, practerea nemini, vidit, et vidiffe
gloriatur haecce academia. - Quam abunde {pem
tantam de meritis futs conceptam implevit, quam
praeclare velociflimo hoc honorum decurfu vi-
detur dignus, Olympiorum noftrorum conditor
primus! Huic fimilis et fecundus fuccedens GuL-
STONUS, leCtiones pathologicas ftabilivit.  Ter-
tius his acceflit CRooNIUS, qui, muiculares ad-
jiciens, cultrum anatomicum, atque ingenium

medicum

medicum ulterius exacuit. Quin CALDWALLI
beneficentiam ut exaequaret felicitas, nihil fa-
mae fuae fplendidius, nihil fortunae laetius con-
tigiffe potuit, quam quod iftam poneret cathe-
dram, unde, tanguam ex tripode, magnum illud
naturae arcanum, ab omni aetate ad fuam recon-
ditum, reliquis omnibus negatum, fib1 fol: cred-
tum, SANGUINIS CIRCUITUM enuntiavit IMMOR-

TALIS HARVEIUS.

MacNo NoMINT adfurgimus omnes! HARVEIO
oriente, FERREA jam primum MEDICINAE definit
AETAS: Ac toto f[urgit MEDICO GENS AUREA
mundo! suus jam regnat Arorro! Nobilifli-
mum illud, fanguinis circuitus, inventum, gloriam
HarvEelO dedit vere immortalem; omni elogio,
omni monumento longe majorem. Delentur {culp-
turae; abolentur imagines; diruuntur marmora;

D exeduntur

exeduntur aera: fed quamdiu fluxus fluvii vitalis,
refluxufque, fuum 7z fefe volventem circulum fer-
vabunt, tamdiu HARVEIL bonos, nomengue fuum,
laudefque mancbunt. Admirabile hoc inventum
dedit nobis filum, Ariadnae ad inftar, quo per
aditus difficillimos, per caeca et flexuofa itinera, ad
morborum monftra,in corporis labyrintho fe occul-
tantia, carnefque humanas depafcentia, detegen-
da atque extinguenda ducimur. Quam praegnans
autem eft inventorum hoc unum inventum! leim
plena veritatum haec una veritas! Materiae {i-
milis, in partes innumeras diftribuenda, nec tamen
unquam exhaurienda! Quot eniminfignes viri, dz-
ta hac porta, varias oeconomiae vitalis vias, varia
inftrumenta, alius alium indagarunt, atque ex te-
nebris eruerunt! WHARTONUS glandulas; Gris-
soNus hepar, ventriculum, inteftina; WiLLisi-
us cerebrum, genus nervofum; LoOWERUs cor;

CROONIUS

Croonius mufculos, maxima cum laude excui-
{ferunt. HaRVEII genius, tanquam fol medicinae,
in {yftematis centro conftitui videtur: circa
quem, quot praeclara volvuntur lumina, radiis ab
illo derivatis refplendentia! Tu quantum efful-
ges HARVEIE fidus, cum tot tantofque habeas fa-
tellites! At non fatis fuit HARVEIO,artem famam-
que ftudus atque inventis amplificafle, nifi res
ettam noftras opibus augeret: nifi amore plus
quam paterno nos filios complecteretur.  Ne de-
effent literatorum domicilio literae; bibliothecam
condidit, librorum #ox curta fupelletiile mftruxit,
curatorem’amplo cum ftipendio aflignavit. Ne
deeffet focus ipfa focietas, liberali colloquio, ju-
cundoque convictu fuftentanda ; non modo coe-
naculum conftruxit, verum etiam menfam ap-
pofuit: praeter illam cenforum menftruam, hanc
annuam, hanc folennem. Tu autem, beatifli-

D 2 me

me fenex, quantum ingenio, tantum amore om-
nes vicifti! Te exemplum dedift: tam fingulare,
tam inauditum, ut cum admiratione obftupefci-
mus, et vix fidem adhibemus! Non fatis habuifts
nos filios tuos haeredes defignare: quin cum tar-
dior tib1 acceffurus videretur fupremus dies, quam
pati poflet tam benevolus animus; ne per hunc,
quafi beneficentiae tuae invidentem, ulterior nec-
teretur mora; in pleno tuorum confeffu, patri-
monio tuo te exuens, id omne in praefidis manus
tradidifti; fruftraque reclamante notiffimo ifto
yuris effato, Nemo eft haeres viventis, fecifti, ut
ad nos te vivo obveniret haereditas. O benefi-
centiam admirandam! Hanc, uni tuo nomini de-
bitam, hanc, uno tuo nomine dignam, jure dica-

mus HARVEIANAM !

S1 filerem ego, loquerentur hi parietes, loque-

rentur

rentur hae aedes,atque HAMETUM laudarent. Cum
tam rara temporum contigerit infelicitas, quae nec
magiftrum, nec libertatem pati potuerit; delirante
primum r¢ge, delirante dein populo, quorum uter-
que capite tandem plec7itur 5 fub improborum haf-
ta ponitur collegium. Pofitum HamEIUS, non fi-
b1, fed nobis, grandi pecunia redemit. Cum infor-
tunto, ut fit, infortunium infequente, tam immane,
tam vorax eruperit incendium, quod nobiliflimum
hoc univerfi orbis emporium 1n cineres fere to-
tum ita redegerit, ut miremur quantillum fluxerit
temporis {patrum 1nter civitatem maximam et nul-
lam; dum facris 1pfis non pepercit aedibus, nof-
tros etiam proftravit lares. Proftratos HamEI-
us, liberali manu, aufpicatifiimoque exemplo,
reftitui curavit; fecitque, ut a flammis ac ruinis
pulchriores multo enitefcerent, novoque feipfos
fplendore antecellerent. Deerant ettamnum coe-

naculo

naculo ornamenta : 1d ut exquifita manu elegan-
tiflime ornaretur, fumptibus fuis cavit Hamei-
us. Deerant nofocomiis peritiores medici: ut
nunquam defuerint ex ordine fociorum peritiffi-
mi, honefta praemia aflignavit HamEIUS. De-
erat praefidis officio honorarium : perpetuum fta-
bilivit HamE1Us.  Oratoris parcum nimis vide-
batur: duplicavit igitur HamEerus.  Deerant
collegio fuftentando praedia : lauta et fructuofa
legavit HaMEIUS. Qui tam in copm, quam
varietate benefaciend: adeo excelluit, merito ap-

pellandus eft, infignis ille benefactor HamErUS.

Maxim1 honoris pariter ac beneficii quafi im-
memor exprobrarer, fi nobiliflimus Marchio Dor-
CESTRENSIS {ilentio practermitteretur. Vir na-
talium amplitudine illuftris : doétrinae et virtu-
tis {fplendore illuftrior. Ab alma matre Canta-

| brigienfi

brigienfi inftitutus, literis fe totum dedidit. Cum
vero valetudinem, mexplebili {cientiarum cupl-
ditate, nimiaque ftudiorum intentione graviter
labefattatam, integram reftituerit optimum HaRr-
vEIl 1pfius confilium; tam medicinam quam
medicos adeo amavit et coluit, ut vel focietatem
noftram petere dignaretur : quam ut fumma ejus
dotrina vendicare potuit, ita prima dignitas af-
pernari noluit.  Nec mirum, cum feipfum dedit,
{1 bibliothecam fuam praeftantiffimam nobis de-
derit. Donum fane regibus 1pfis mnvidendum :
fi pretium refpiciamus, nonnullis aureorum mil-
libus aeftimatum; fi donantis animum, prorfus in-
aeftimabile. Ita werendo fui memores omnes
omnium aetatum medicos fecst hic medicorum
nobiliflimus, idem ac nobilium eruditiffimus.
Quinetiam album noftrum Marchiomis nomi-
ne fic infignitum, hoc tanto exemplo, vel altif-

- fimum

fimum nobilitatis gradum afcendit.  Hujufce
enim veftigiis infiftentes, focietatem noftram
fumma titulorum dignitate illuftrarunt Ducum
par nobile, ille RicHMONDENSsIs, hic MoNTA-
cutensis. Uterque tam egregia benevolentia,
tam infigni humanitate praeditus; uterque tam
cupidus prodefle, vitaeque malis, quantum in
{e erat, mederi; ut fi non ordini, faltem animo
fuo, locus inter medicos daretur digniffimus.
Ambo ita morum, atque virtutum fimilitudine
comjunéti; ita, quafi gemmum fratrum nobili-
um fidus, in coelo refplendent noftro ; ut fimul
femper debeant fufpici, {imul femper debeant
laudari. Ambo 1ta amicitia, vitaque 1pfa uniti;
ut cum hunc, quali communis zzzmae partem,
rapuerit maturior vis, \lle quid moraretur altera,
nec charus aeque, nec fuperfles integer 2 Idem

#/le annus procerum ordini tam inimicus, tam

funeftus,

funeftus, utramgue duxit ruinam. Quantum
orbis debeat univerfus tam fplendidis benevolen-
tiae et beneficentiae exemplis, pro dignitate di-
cere verba deficrunt.  Quantum nos tantis debea-
mus patronis, quorum titulis, pariter ac virtuti-
bus, tabulae noftrae tamdiu fuperbierunt, jam or-
batae fatis loquuntur. Quantum ipfe debeam,

tacere malim, ne mea nimium forte gloriari vi-

dear.

CuM novae atque certioris medicinae gloriofa
fundamenta jacuerat HARVEIUS, eam praxi{ua,
ﬁ:riptifque,# mirum quantum erexit SYDENHA-
mus. llle tam fidas, tam accuratas morborum
hiftorias contexuit; fuaique fingulas curationes,
tam plane, tam perfpicue expofuit; ut vel ae-
oris 1pfis adfidere, et quae defcribuntur acta, non
tam legere, quam agere nofmetipfi, videamur.

E Hippocrates

Hippocrates hic Britannicus hypothefes medicas,
bellulas 1iftas conje¢turarum nubes, quas pro ve-
ritatis Junone, captare atque amplects folent,
qui medendi {cientiam rapere potius, quam fecta-
ri cupiunt, lumine fuo difpulit penitus, ac diffi-
pavit. Opinionum commenta, quae delet dies, ille
maturius delevit : Naturae judicia, quae dies idem
confirmat, ille praevertendo confirmavit: pro-
pter acumen et diligentiam 1n obfervando, pro-
pter lucem ac facilitatem in explicando, propter
fidem atque integritatem in communicando, nun-

quam oblivifcendus, nunquam non laudandus

SYDENHAMUS.

Hujus in praxiexempium fequutus eft, famam
vero fuperavit, quiad fummum medicinae apicem,
non tam adfurrexiffe, quam evolafle videtur

Rapcrivivs.  Ingenium illi erat tam parabile,
tam

tam facile judictum; ut crederent eum omnes,
non fieri medicum, {ed #afcz.  "Tantam fui opi-
nionem in omnibus excitavit; ut nemo eflet qui
non illum, tanquam divum falutis, pene adora-
ret. Miniftrum quidem, quod medici eft, na-
turae fe praebuit: fed ea arte praebuit ; ut non
tam dominam fequi, quam ducere videretur.
Novit, guod maxime ad artem pertinet, et nefci-
re malum eff, ubi parum, ubi nihil, ubi omnia
medicum agere oporteat : ubi confiftere et victo-
riam expetare, ubi feftinare et praeripere, pru-
dentrus fit in medicina imperatoris confilium.
Nonnunquam Caefaris celeritate ufus, ad mor-
bum vewst, vidit, vicit: {aepius Fabu patientiam
umitatus, c#nélando {alutis rem reflituit.  Parvu-
la, fed expertiflima, medicamentorum manu, to-
tus militabat, totus nitebatur: tanto caeteris in

medendo felicior, quanto in remedus {implicior.

E 2 Magnus

Magnus in vita {plendor, major in verbis vis ‘at-
que auctoritas, maxima in ore valtugue dignitas,
ne dicam majeftas, hunc medicorum facile prin-
cipem oftentarunt. Cum vero »on eloguentia,
Jed remediis curentur morbi; cum ipfa medicina
[peltetur agendo; literas, quasideo jaltare dedig-
nabatur, nefcivifle, contempfiffe fertur. Quanti
re autem vera literas aeftimavit; teftor inftituti-
onem fuam Oxoniae celeberrimam, arti noftrae
omni {cientia, domi forifque, excolendae dicatam:
teftor bibliothecam Radclivianam, omnium lon-
ge {plendidiflimam, ea qua par erat celebritate,

literis nuperrime confecratam.

SuccessIT, qui meritis modo laudatis non f{o-
lum eminuit, fed ettam cumulo i1d unum quod
defuit ampliffime adjecit, humaniffimus FREIN-
pus. Hic non medicinam magis, quam medicos,

amavit

amavit et coluit: nec fuperbiens, nec vel con-
tentus, quod ipfe adeo eflet infignis, nifi et ali-
os, quantum fieri potuit, fur {imiles efficeret.
Quantumcunque {civit; et quantum fcivit! nihil
fe fcire credidit, nifi faceret id alii itidem ut
fcirent : 1llud utique animo perfuafiffiimum ha-
bens, omnem {cientiam communem efle the-
faurum, non in arca privata feponendum, fed
in publicum aerarium fedulo conferendum.  Ar-
cana aut in {cientia, aut praxi venditare, dede-
cus putavit, medico liberali ac ingenuo maxime
indignum : quippe qui vel habet et celat invidus,
vel falfo jaltat fubdolus, utroque nomine con-
temptur habendus. Non ille fzo wrebat fulgore,
non praegravabat artes infra f[e pofitas, fed
fua, quafi communi, luce illuftrabat, anima-
bat : vivus idem, quam extinctas, magis ama-
bilis; nunquam non amandus, nunquam non

amatus,

amatus. Nihil magis cord:t fuit, nihil arden-
tioribus optavit votis, quam commodo et honori
hujufce focietatis infervire; quam fplendorem at-
que auCtoritatem,undique qua potuit,adaugere: id
quod amplitudine fua quam maxime effecit, at-
que efficiet femper fui memoria. Nulla de il-
lius eruditione moveri poflit quaeftio, cum ad
hominum notitiam atque exiftimationem, ipfe
{cribendo viam aperuit: ut quam bene artis
{fuae fundamenta jacuerat, non ex vulgi opi-
nione, fed doétorum judicio conftaret. Fruf-
tra autem fumus, fiquid adjici pofle credimus
iftius famae, ac laudibus, quas fua ipfius ferip-
ta abundifiime cumulant, tutiflime cuftodiunt,

praeclariiﬁme praedicant.

NuNQuam oblivifcendus eft HarLeus, ip-
{e noftri nunquam oblitus. Quantum doltri-

nae,

nae, quantum amori fuo debemus! Ut doc-
ti eflemus dum in vivis erat, fuo exemplo, fuis
confiliis cavit: < ut poft mortem f{cientia nos
inftrueret, ad libros coemendos grandem pecu-

niam legavit.

PELLETTUS optimo jure laudandus eft; qui
omni doltrinae laurea, omni virtutis et digni-
tatis praefidio, cathedram noftram implevit, or-
navit. Si SANGUINIS CIRCUITUM ore Delphi-
co edidit HARVEIUs; carmine Poeconio cele-
bravit, facravit PELLETTUs : Phoebo patre fili-

us uterque dignus.

Laupanpus PLuMTREUS, honoris noftri cul-
tor afliduus, cajus ple pars magna fuit: me-
dicinac fimplicis, quippe verae, amicus ; phar-
macopoeiae fimplicioris curator, auctor.

LLAUDANDUS

LAUDANDUS omni nomine JURINUS; inti-
ma mathefios, medicinae, literarum artumque
univerfarum notitia infignis. Hanc vero fingu-
larem laudem fibi propriam fecit: quod fuis
calculis, fuis rationibus innixa, ufque eo pro-
cefferit variolarum, quae non ita pridem inft-
tuta eft, 7zfitio dilta; ut {pes fit, morbum hunc
foediflimum, et vultur et vitae, heu! ni-
mis infeftum, brevi a chartulis .hebdomadali-
bus effe exfulaturum, lethali figno non amplius
notandum. Quem autem honoribus fummis,
diutinifque dignum, fua fama, fua fcripta de-
monftrant, Aunc tantum cathedrae noftrae of-

tendunt fata, nec ultra effe finunt.

VivoruM laudes agoredi non audeo; quan-
quam nullus pateat, aut jucundior, aut uberi-
or dicendi campus: quoniam, ne aflentatio in=

genuis

genuis imputetur; ne virtus ipfa non ad imum
Jervetur 5 jubet inftituti lex atque ratio, ut poft-
humae folum dentur: ut nihil fas fit laudare,

nifi quod Libitina [acraverit.

Tot tantifque illuftrata patronis, quorum
pracconus Immorarl, fi guantum cuperem pof-
fem gquogue, non finerent temporis anguftiae,
LiNAcRO duce, et aufpice LiNacRO, gloriam
aeternam confequuta eft refpublica noftra. Il
tamen nonnunquam 1d contigit, quod regium effe
dicitur, Bene agere, et male audire. Delicati ni-
mirum homines, qui voluptate,non ufu, omnia me-
tirt {folent,quicquid gulae minus placuerit,tanquam
corport inimicumdamnant: nec fanari minus mo-
leftum, quam aegrotare miferum putant ; dum tam
remedii,quam morbi taedium pariter afflixerit. Qua-

i medicina zp/a fit morbus! Hinc empiricorum
F dolis



. dolis ac fallacus facilis praebetur anfa: qui cum

certiffimam promittant falutem,eamque unico om-
nipotente, quod venditant, arcano redimendam,
tantam fidem, vel potius dementiam apud hu-
jufce gregis aegros inveniunt; ut hi, fcientiae

licet cathedram contemnere audeant, ignoran-
tiae tamen crepidam demifie ofculentur; et caprra
Sfua non dubitent credere, quibus calceandos nemo
pr;dens committeret pedes. 'Verum enimvero, Jp/a
i cupiat [alus, fervare prorfus non poteft hanc fami-
lLam. Mortis mille modos mvenit luxuria ; wmille
Jfalutis fola dabit medicina. Mufiis 1gitur, et in
malam rem abire juflis, quifungi una noéte naf-
cuntur medict; qui fungi quoque pereunt, nullam
poft fe memoriam relinquentes, nifi effraenatae au-
daciae, craflaeque ignorantiae; gwae feges empiri-
cos tulit, atque omnibus annis feret: nihil nobis
reftat,nifi infignia anteceflorum noftrorum exempla

fequi;

fequi; et medicinam veram, f{cientiae ftudiofiffi-
mam, utilitatis amantiflimam, fraude et fuco alie-
nifimam, fidiffimam naturac miniftram, falutis
cuflodem rigidumque fatellitem, omm ftudio, ufu,
ac labore excolere, omni virtutis et dotrinae fruc-
tu ornare, omni dignitatis,concordiae, et benevo-
lentiae praefidio munire, atque ab omni prorfus op-
probrio vindicare. Longiorem {ane orationem majg-

rum memoria poffulat,veltra certe virtus breviorem.

